LIBERALNO DEMOKRATSKA STRANKA BOSNE I HERCEGOVINE

Općinski odbor Liberalno demokratske stranke Gračanica

                           PRAVILNIK                                                                                         
          o načinu organizovanja i djelovanja OO LDS Gračanica
Gračanica; februar 2006.g.
Na osnovu člana 48.stav 2, Statuta Liberalno-demokratske stranke,Općinski odbor LDS Gračanica(OO LDS),na sjednici održanoj u Gračanici dana 24.02.2006.g.donosi
                                                               PRAVILNIK 

                            o načinu organizovanja i djelovanja Općinskog odbora LDS 
                                                   I    OPĆE ODREDBE

                                                                  Član 1.

Ovim pravilnikom a u skladu sa Statutom LDS utvrđuje se način organizovanja OO LDS Gračanica, sjedište, predstavljanje i zastupanje,način djelovanja OO LDS, članstvo,oblici organizovanja na nivou općine i mjesnih zajednica i unutrašnje ustrojstvo,način izbora i trajanje mandata,način odlučivanja i razrješenja izabranih kandidata, kao i druga pitanja neophodna za rad OO LDS.

                                                                  Član 2.

OO LDS Gračanica je osnovni organizacioni oblik povezivanja svih članova LDS na području općine Gračanica.
                                                                  Član 3.

OO LDS djeluje samostalno u okviru programa i Statuta LDS BiH.

                                                   II   NAZIV I SJEDIŠTE LDS

                                                                  Član 4.

Općinski odbor LDS Gračanica je društveno-pravno lice sa sjedištem u Gračanici.
Uz puni naziv u političkoj aktivnosti u pravnom prometu koristi se i skraćeni naziv LDS.

                                                                  Član 5.

OO LDS djeluje na području općine Gračanica u skladu sa zakonom, Statutom i ostalim aktima LDS BiH.

                                                             III  PEČAT

                                                                  Član 6.

Općinski odbor  LDS ima pečat.

Izgled i način upotrebe pečata utvrđuju se posebnom odlukom Predsjedništva OO LDS.

                                               IV PREDSTAVLJANJE I ZASTUPANJE 
                                                                  Član 7.

OO LDS predstavlja i zastupa njen predsjednik.

Punomoć o zastupanju i predstavljanju predsjednik može dati pojedinim članovima Predsjedništva sa detaljnim opisom ovlaštenja,ili u izuzetnim slučajevima drugim licima.

                                                                  V    ČLANSTVO

                                                                 Član 8.

Član OO LDS može biti građanin općine sa navršenih 16 godina života,koji prihvata program i Statut stranke,te potpiše pristupnicu i plaća članarinu.

Članstvo u stranci je individualno.

Član LDS ne može biti član druge političke partije.

Prava i dužnosti člana OO LDS ragulisana su odredbama članova 12. i 13.Statuta LDS.

                                                                  Član 9.

Članstvo u LDS prestaje:

-istupanjem,

-brisanjem iz evidencije,

-isključenjem.

Prestanak članstva u LDS regulisan je odredbama članova 15.,16.  i 17.Statuta LDS BiH.
                                                     VI    ORGANI OO LDS:

                                                                  Član 10.

Organi OO LDS su:

1.Općinski odbor LDS (OO LDS)

2.Predsjedništvo OO LDS,

3.Nadzorni odbor.

Mandat organa OO LDS traje 2 godine.

                                                       1.OPĆINSKI ODBOR

                                                                  Član 11.

Najviši organ stranke na nivou općine je Općinski odbor LDS Gračanica.
Svi članovi LDS u općini formiraju Općinski odbor LDS,neposredno ili putem izabranih delegata.
Općinski odbor LDS se sastaje najmanje jedanput godišnje.

Minimalni broj članova OO LDS odgovara broju članova općinskog vijeća Gračanica.
                                                                  Član 12.

Općinski odbor:

-bira i razrješava članove predsjedništva,nadzornog odbora, predsjednika, podpredsjednika i izvršnog sekretara,

-daje političke ocjene i utvrđuje političke stavove,

-usvaja Pravilnik o načinu organizovanja i djelovanja OO LDS,godišnji finansijski plan i izvještaj,te planove i izvještaje o poslovnoj aktivnosti i politici,                                                                                                                                                                                                                                                                                                                                                                                                                                                                          
-bira i razrješava predstavnike OO LDS u više organizacione oblike djelovanja LDS (kantonalni, glavni odbor),

-po potrebi donosi odluku o osnivanju nižih organizacionih oblika djelovanja stranke,

-odlučuje i o drugim pitanjima vezanim za rad OO LDS koji ovim pravilnikom ili drugim općim aktima nisu stavljeni u nadležnost drugim organima,

-donosi odluku o osnivanju stručne službe, preduzeća, agencije ili drugih oblika privredne djelatnosti,
-po potrebi osniva radna tijela za rješavanje pitanja iz svoje nadležnosti.
                                                                   Član 13.
OO LDS može punovažno odlučivati ako mu prisustvuje najmanje 2/3 članova,a odluke donosi natpolovičnom većinom glasova prisutnih.

Druga pitanja o načinu organizovanja i rada OO LDS koja nisu regulisana ovim Pravilnikom regulisati će se Poslovnikom o radu OO LDS,kojeg donosi općinski odbor na svojoj prvoj sjednici.
                                                                  Član 14.

Sjednice OO LDS saziva i njima predsjedava predsjednik OO LDS a u njegovoj odsutnosti potpredsjednik ili izvršni sekretar stranke.

Sjednica OO se može sazvati i na osnovu inicijative ili zahtjeva najmanje 1/3 članova OO LDS.
                                                                  Član 15.

OO LDS izbore sprovodi tajnim glasanjem,ukoliko ne odluči drugačije. 
Izabrani su oni kandidati na listi koji dobiju više od polovine glasova prisutnih članova OO LDS.
U slučaju nepostojanja natpolovične većine u prvom krugu, pristupa se drugom krugu glasanja.

                                                   2. PREDSJEDNIŠTVO OO LDS
                                                                 Član 16.

Predsjedništvo OO LDS ima 11 članova,uključujući predsjednika, podpredsjednika, izvršnog sekretara i predsjednika OO Mladih liberala.

                                                                 Član 17.

Predsjedništvo OO LDS:

-sprovodi politiku i zaključke Kongresa LDS,Glavnog odbora LDS BiH,Predsjedništva LDS BiH,Kantonalnog odbora LDS i OO LDS,
-priprema prijedlog kandidatskih lista za predsjednika OO LDS, predstavnike OO LDS u višim organizacionim oblicima LDS BiH i članove Nadzornog odbora,
-raspravlja o inicijativama članova stranke,zauzima stavove o njima i obavještava inicijatora,

-donosi stavove u vezi sa aktuelnim političkim pitanjima,

-određuje predstavnike stranke u drugim tijelima,organima i organizacijama,

-po potrebi osniva radna tijela za rješavanje pitanja iz svoje nadležnosti,

-donosi poslovnik o radu predsjedništva i akte iz svoje nadležnosti.

Predsjedništvo OO LDS je za svoj rad odgovorno OO LDS, kojem podnosi izvještaj o radu jednom godišnje.
                                                                  Član 18.

Sjednice predsjedništva saziva i vodi predsjednik,a u njegovom odsustvu podpredsjednik ili izvršni sekretar.

                                                                   Član 19.

Predsjedništvo OO LDS može punovažno odlučivati ako na sjednici prisustvuje nadpolovična većina članova.

Odluka predsjedništva je usvojena ako je za nju glasala natpolovična većina članova predsjedništva OO LDS.
                                                       PREDSJEDNIK OOLDS

                                                                 Član 20.

Predsjednik OO LDS:

-predstavlja i zastupa OO LDS,

-saziva i vodi sjednice predsjedništva i OO LDS,
-predlaže OO LDS kandidate za predsjedništvo, podpredsjednika i izvršnog sekretara,

-stara se o sprovođenju odluka OO LDS i predsjedništva,

-potpisuje akte koje prihvate organi stranke,
-predlaže predsjedništvu raspuštanje nižih organizacionih oblika LDS i imenuje povjerenike za raspuštene organizacije,

-obavlja i druge zadatke po ovlaštenju predsjedništva OO LDS.
Predsjednik je za svoj rad odgovoran OO LDS.
                                                    PODPREDSJEDNIK OO LDS
                                                                  Član 21.

Podpredsjednik OO LDS: 

-predstavlja i zastupa OO LDS u odsustvu predsjednika,

-saziva i vodi sjednicu predsjedništva i OO LDS u predsjednikovom odsustvu,

-u slučaju ostavke,isključenja ili brisanja iz evidencije predsjednika preuzima funkciju vršioca dužnosti predsjednika do izbora novoga predsjednika OO LDS.

Podpredsjednik je za svoj rad odgovoran OO LDS.
                                                     IZVRŠNI SEKRETAR OO LDS

                                                                 Član 22.

Izvršni sekretar:

-organizuje provođenje odluka ,zaključaka predjedništva i OO LDS,
-zajedno sa predsjednikom organizuje i priprema sjednice predsjedništva i OO LDS,

-koordinira aktivnosti sa nadležnim državnim organima na administrativno-tehničkim poslovima koji su od značaja za OO LDS,

-donosi rješenja u okviru svojih nadležnosti finansijskog i radno-pravnog karaktera i odgovara za njihovo izvršenje,

-priprema i predlaže predsjedništvu OO LDS odluke finansijskog i radno-pravnog karaktera,

-vrši i druge poslove koje mu povjeri OO LDS i predsjedništvo OO LDS.

Izvršni sekretar je za svoj rad odgovoran OO LDS.
                                                       3. NADZORNI ODBOR 
                                                                 Član 23.

Nadzorni odbor:

-prati i nadzire finansijsko i materijalno poslovanje organa stranke,

-o svojim zaključcima obavještava OO LDS najmanje jednom godišnje, a obavezno onda kada OO LDS usvaja finansijski plan i izvještaj.
                                                                 Član 24.

Nadzorni odbor ima predsjednika i dva člana.

Članstvo u Nadzornom odboru ne može biti povezano sa članstvom u bilo kojem drugom organu OO LDS.
                                                                 Član 25.

Nadzornom odboru moraju biti dostupni svi relevantni podaci i dokumenti OO LDS a za to je odgovoran predsjednik OO LDS.

                                                     VII    POSLOVANJE OO LDS

                                                                 Član 26.

OO LDS Gračanica ima svoje vlastito finansijsko i materijalno poslovanje i svoj vlastiti žiro račun.

                                                                 Član 27.

OO LDS i njeni organizacijski oblici stiču finansijska sredstva i ostalu imovinu od članarine ,finasnijske i materijalne pomoći članova i simpatizera,iz budžeta,donacija, vlastite djelatnosti i drugih izvora.

Imovina OO LDS se sastoji od novca,pokretnih stvari, nekretnina, vrijednosnih papira i prava.

OO LDS može biti osnivač i suosnivač preduzeća i drugih subjekata za obavljanje privredne i druge djelatnosti.

                                                                 Član 28.

Predsjedništvo OO LDS upravlja imovinom i vodi poslovanje stranke te u ime OO LDS ispunjava prava i dužnosti koja proizilaze iz položaja osnivača preduzeća ili drugog oblika privredne djelatnosti.

Prestankom članstva u LDS ,prestankom rada ili raspuštanjem organizacionih oblika ne daje nikome nikakvo pravo na imovinu OO LDS.

                                                                 Član 29. 
Radi obavljanja stručnih i administrativnih poslova predsjedništvo OO LDS može zaposliti tehničkog sekretara ili osnovati stručnu službu.

Rad tehničkog sekretara ili stručne službe uređuje se općim aktima koje donosi predjedništvo OO LDS.

                                   VIII     PRELAZNE I ZAVRŠNE ODREDBE

                                                                 Član 30.

OO LDS može prestati djelovati odlukom OO LDS za koju je potrebna dvotrećinska većina glasova ukupnog broja članova OO LDS ili odlukom Glavnog odbora LDS BiH u slučajevima predviđenim Statutom LDS BiH.

Pravni sljedbenik imovine OO LDS u slučaju prestanka djelovanja OO LDS je Glavni odbor LDS BiH.

                                                                 Član 31.

Ovaj pravilnik stupa na snagu danom usvajanja na sjednici OO LDS,a njegove eventualne izmjene  i dopune donose se na isti način.

U Gračanici,dana 24.02.2006.g.                                                                         predsjednik OO LDS 
                                                                                                                           __________________                                                      

